
Naturen
Čálli ja govvideaddji: Emma AdBåge (SV) 
Goasttideaddji: Rabén & Sjögren, 2019
”Luondu”, jorgalkeahttá)
  
Davviriikkaid ráđi mánáid- ja 
nuoraidgirjjálašvuođabálkkašumi evttohas jagi 
2022  

Ovdanbuktin: Unna giláža olbmot vigget 
hálddašit Luonddu, muhto leago dat 
obanassiige vejolaš?  
Fáttát: luondu, orrun, ovddasvástádus, eallin, 
árga, eallinfápmu, ovdáneapmi, nuppástus, 
jagiáiggit

Davviriikkalaš girjevuhpon

Ságastallan ja aktivitehtat:
GEAHČČAN JA LOHKAN buot unnimusaiguin 

Geahča govaid ovttas mánáin. Mat jagiáiggit govain 
oidnojit? Maid iešguđetge jagiáiggiid sáhttá bargat? 
Mat leat iešguđetge jagiáiggiid buoremus bealit? 

UHCIT 

1. Geahča girjji bearpma. Maid girji sáhttá gieđahal-
lat?  

2. Mii lea du miela miel jagiáigi ja manin?  

3. Geahča girjji vuosttas ja maŋimuš leahkastagaid 
ja veardádala daid. Oainnátgo dain erohusaid? Juos 
oainnát, de makkáriid?  

4. Manin don jáhkát, ahte olbmot háliidit hálddašit 
Luonddu? Sáhttetgo olbmot dahkat nie?  

5. Mana lundui ja oza áššiid, mat leat mihtilmasat 
aiddo dán jagiáigái. Váldde daid fárrui ja muital, 
makkárat dat leat oaidnit, dovdat, haksit dahje juo-
ba smáhkket (juos dat leat borahahtti).  

DAID GASKKAS 

1.  Girjjis lea Luonddu ja olbmuid gaskasaš dáista-
leapmi. Ohccit das ovdamearkkaid ja ságastallit. 
Manin don jáhkát, ahte Luondu vuoitá loahpas?  

2. Bargit joavkkus kolláša, mas leat iešguđetge ja-
giáiggit. Guldalit bargama áigge Vivaldi klassihkalaš 
duoji Njeallje jagiáiggi.  

3. Geahččit govaid. Mii lea Luonddu ja mii olbmo 
duodji?  

4. Geahččit teavstta. Ohccit girjjis sániid ja čállit daid 
dávvalii ovttas dan sáni vuostegeahčesániin. Gávd-
nojitgo girjjis vuostegeahčesánit? 

STUORÁT 

1.  Masa don liikojit girjjis? Masa don it liikon? Oruigo 
juoga váttisin? Dieđátgo muitalusaid dahje girjjiid, 
mat sulastahttet dán dahje mas gieđahallojuvvojit 
seammá fáttát?  

2. Manin don jáhkát, ahte Luondu lea čállojuvvon 
Emma AdBåge girjjis stuorra álgobustávain?  

3. Čielggat golbma ášši sameahttarásiin (Tagetes). 
Manin don jáhkát, ahte dát rássi máinnašuvvo girjjis 
nu dávjá?  

4. Mainna vugiin girjji olbmot vahágahttet Luonddu?  

5. Loga ođđasit girjji vuosttas ja maŋimuš siiddu 
teavsttaid. Makkár erohusat teavsttas leat?  

6. Govahala, ahte Luondu lea buvtta, man don galg-
gašit vuovdit. Daga Luonddus aviisamáidnosa dahje 
máinnusvideo.  



 G i e l l a o a s s i :

” Luondu”

Natur Náttúra Luonto

Natur Náttúra Luondu

Natur Pinngortitaq

ruoŧagiella dánskkagiella dárogiella islánddagiella faeragiella ruonáeatnangiella suomagiella davvisámegiella

Merkejehket iežadet lohkanvásáhusaid dovddaldagain #nordiskabokslukaren!

LOGA MAIDDÁI DÁID: 

Linda Bondestam: Mitt bottenliv, suom. Elämäni pohjalla  

Malin Kivelä, Martin Glaz Serup ja Linda Bondestam: Om du möter en björn Jos kohtaat karhun, suom.


